
Аялаймын сені, Қызылорда!

Талғат Мақаш, 
Қызыл орда облыстық 

филармо ниясының 
басшысы:

ҰЛТ  
ЖАУҺАРЫНА  

ҚҰРМЕТ
– Еуропа – мәдениет пен 

өнердің, руханияттың ордасы. 
Ал енді қазақтың ұлттық брендіне 

айналған домбыраны төрткүл дүниеге 
танытқан қазақ дегенде, ең алдымен, 

ойға Әміре Қашаубаев оралады. Қазақтың 
белгілі әншісі Париж төрінде домбырамен 

ән салып, Еуропа халқына ұлттық аспапты 
паш еткен еді. Содан бері тура бір ғасыр 

уақыт өтті. Кейін жаңа ғасыр туғанда да 
халықаралық аренада ұлт өнерін асқақтатқан 

Асылбек Еңсепов, Димаш Құдайберген, «Ұлытау» 
тобы әлем сахналарында өнер көрсетіп, зор 

қошеметке бөленді. Еуропада оркестр құрамында 
өнер көрсетіп, Батыс жұртшылығын таңдай қақтырған 

өнерпаздарымыз да бар. 

Қызылорда қаласында коммуналдық 
сала қызметкерлері қыс бойы қол 
қусырып отырған жоқ. Мұз ойып, 
жолды қардан тазалады. Күзден бері 
арықты тазартып, су жүретін жолдар дың 
қоқыстан шығарды. Облыс орталы ғы 
– қайнаған тірліктің отаны. Сондық тан 
сала басшысы Мақсат Өмірбекұлы нан 
көктемгі тіршілік жайын сұраған едік.

Үстінен өткен сайын Тұңғыш Президент саябағына мойын созатын болдық. Баннердегі 
көрінісіне қарап, көз тояды. Шіркін, аумағы 65 гектарға жақын көлемді алып жатқан осы 
саябақтың жанға сая болатын, абаттанып, заманауи үлгіде жасақталатын күні қашан болар 
екен деген сауалдың да ойда жүргеніне көп болды. Құрылыс жұмыстары қарқын алған 
саябақта қандай өзгеріс болатынын мамандардан сұрап білгенді жөн көрдік.

Қызылордаға кіреберісте сонадайдан жарқырап, менмұндалап тұрған саябақты қайта жаңғырту қолға алынғалы бері 
төбеге мойын созып, әлденені іліп алып, орналастырып, ақ шаңы аспанға көтеріліп жатқанын көрген сайын былайғы 
жұрт бәрекелді десіп-ақ жүр. «BIGLOBAL» құрылыс компаниясы қолға алған бастама бүгінде бірінші кезеңді артқа 
тастады. Саябақтың кіреберісінен бастап түрлі үлгідегі субұрқақтар салынбақ. 

– Заманауи үлгіге лайық етіп жасалып жатқан саябақтың кіреберісінде орналасқан субұрқақ келушілерді 
ғаламат күйге бөлеп тұрады. Мұнан соң орта тұсында тағы екі субұрқақ, оның ішінде түрлі көріністе бірнеше 
түспен көкке атқылайтыны болады. Бұл субұрқақтың суы шығын емес, жиналып, қайтадан негізгі арыққа 
барады да, насос арқылы қайтадан субұрқаққа айналады. Өзінің суын өзі пайдаланады, – дейді нысан басшысы 
Еламан Қазикеш.

Ең бір кереметі саябақтың қақ ортасында ағаштың мүсіні қойылған субұрқақ тұрады. Ол айналаға 
сән беру және мұндағы дизайнның соны үлгісін сақтау үшін қойылған. Ал ең кереметі мұнда тынығу 
мақсатында келген тұрғындар салауатты өмір салтын ұстанып, спортпен шұғылдана алады. 

– Халықтың салауатты өмір салтын ұстануына, жаттығу жасауына бар жағдай жасалған. Мұнда 
бұл мақсатта төрт спорттық алаңқай болады. Ал одан бөлек, осында аймақтағы ең үлкен аттракцион 
қойылады. Оның биіктігі – 50 метр және дөңгелек тәрізді аттракцион, – дейді Еламан Қазикеш.  

Бұл саябақ 2007 жылы пайдалануға берілді. Содан бері бірде-бір рет қайта жаңғыртудан 
өтпеген. Жаңа жобада кем-кетігі толық қамтылып, Тұңғыш Президент паркі мен Денсаулық 
саябағы арасын жалғап, заманауи орынға айналдыру көзделген. Мұнда халықтың сұранысына 
сай автокөлік тұрағы бар. Үш бірдей аллея, амфитеатр, бетон-скейтпарк, жеті балалар ойын 
алаңы, 4 workout аймағы, 4 фудкорт, сондай-ақ көптеген шағын сәулеттік пішіндер және 
аттракциондар болады.

– Әрине, салынған әрбір нысанның ең алдымен сапалы болуын қадағалаймыз. Қазір 
мұнда төселетін брусчаткалардың өзін Астанадан алдырып жатырмыз. Бірнеше өңірдің 
өнімін зерттеп, сынап көрдік. Астанадағы компания ғана талапқа сай өнімін ұсына алды. 
Ол ұстаған қолға да теп-тегіс сезіледі, – дейді нысан басшысы.

Айтпақшы, саябақ арқылы өтетін барлық аллеялар мен тротуарлардың бір-бірімен 
байланысуы назарға алынған. Яғни, бұл – адамдардың адаспай, жүру бағытын жыл-
дам түсінуге жасалған жағдай. Сондай-ақ вело-жүгіру жолы бүкіл саябақ арқылы 
шағын және үлкен шеңбер бойымен өтеді. Бұған қатысты жобада модульдік-
санитарлық ғимаратын орналастыруға арналған алаңдар қарастырылған.

Қазір саябақ ішіндегі 500 текше метрлік резервуар дайындалып жатыр. 
Ішкі жолдағы тротуардың негізі қалануда. Мамандар осы жылдың аяғына 
дейін саябақты жаңғырту жұмысын аяқтайтынын айтуда. 

Жобадағы жаңашылдық ойды алысқа жетелейді. Саябақта жасанды 
тоған, тоған үстіндегі көпір, стилистикалық ағаш орындықтар және 
демалуға арналған орындықтар бар. Мұнан өзге биіктікке өрмелеу 
нысаны, ойын құрылғылары, фитнеске арналған спорт қондырғылары, 
теннис корты, биіктігі 50 метрлік айналмалы дөңгелек аттракционы, 
балаларға арналған түрлі әткеншектер, тамақтану орындары, би 
алаңы, паркур, стритбол, сахна, сарқырама каналдары, канал 
үстінен көпірлер, бадминтон, шахмат, волейбол, баскетбол, 
футбол алаңдары, арқан саябағы, дария жағалауындағы жүр-
гіншілер жолы, модульдік санитарлық ғимарат қарасты-
рылған. Паркке ауызсу, кәріз су желілері тартылып, 
көркейту-көгалдандыру жұмыстары қоса жүргізіледі.

Аян СПАНДИЯР
Суретке түсірген Нұрболат НҰРЖАУБАЙ

6 ЖЫЛДА БЕС ЖҮЗДЕН АСА 
ӘЙЕЛ КӨЗ ЖҰМҒАН

Ана денсаулығы – ұлт саулығы. Мемлекет үшін 
ана мен бала денсаулығы, олардың өмірі қашанда 
бірінші орында. Үкімет тарапынан ана мен балаға 
барынша қамқорлық болғанымен аналар өлімі, 
сәбилердің шетінеуіне байланысты себеп азаймай 
тұр. Сондықтан да бұл мәселе мәжілістің әлеуметтік-
мәдени даму комитетінің Атырауда өткен көшпелі 
отырысында кеңінен талқыланған еді. Комитетте 
келтірілген кейбір деректерге көз жүгіртсек, соңғы 
жылдары Абай, Ақтөбе, Алматы, Жетісу, Ұлытау 
облыстарында бала өлімі көбейген. Кейінгі алты 
жылдағы тіркелген ана өлімі де депутаттарды 
алаңдатып отыр.

 – Елімізде 2019 жылы 55 ана босану кезінде 
көз жұмған. 2020 жылы – 156 ана бақилық болған. 
2021 жылы – 200, 2022 жылы – 70, 2023 жылы – 45, 
2024 жылы – 37 ана босану үстінде жан тапсырғаны 
тіркелген. Бір қорқынышты үрдісті айту қажет. Төрт 
немесе одан да көп баласы бар әйелдер арасында 
өлім-жітім көбейіп отыр. Соның салдарынан 97 
бала тірі жетім болып қалды. Сәби сүйемін деп 
барып, көз жұмған аналардың 28 пайызы 35-39 
жас аралығындағы әйелдер. Аналардың 38 пайызы 
облыстық перинаталдық орталықтарда, 24  пайызы 
бейінді стационарларда бақилық болған, – дейді 
мәжіліс депутаты Нартай Сәрсенғалиев. 

АНА МЕН БАЛАҒА 
ҚАМҚОРЛЫҚ 

ҚАНДАЙ?

Қаламыздағы осы бір еңселі ғимаратты 
көргенде ерекше сезімге бөленесің. Алыстан 

менмұндалап тұрған облыстық перинаталды 
орталығы талай сәбидің өмірге келуіне, нәзік 

жандардың аналық мейірімге бөленуіне дәнекер 
болып жүрген алтын ұяға айналып отыр. 

Мұндағы ақ желеңді дәрігердің қызметі қашанда 
қауырт. Ана мен бала денсаулығын қорғауда 

кірпік қақпастан қалтқысыз қызмет етуге әзір. 
Негізінде бұл қызметті өз деңгейінде атқаруға 

аналық мейірім, жылы жүрек, аялы алақан 
қажет екені даусыз. Ал ана үшін құрсақтағы 

перзентін аман-сау дүниеге әкеліп, бауырына 
басып, құшырлана иіскеуден асқан бақыт жоқ 

шығар. Елімізде ана мен бала денсаулығына 
ерекше мән беріліп келеді. 

Дегенмен мәселе де жоқ емес. 

БҰЛ САЛА «МЕНІҢ БҰЛ САЛА «МЕНІҢ 
ЖҰМЫСЫМ, ЖҰМЫСЫМ, 
СЕНІҢ ЖҰМЫСЫҢ» СЕНІҢ ЖҰМЫСЫҢ» 
ДЕП БӨЛМЕЙДІДЕП БӨЛМЕЙДІ

Мақсат ЖҮСІП, 
қалалық тұрғын-үй 
коммуналдық шаруашылығы, 
жолаушылар көлігі және 
автомобиль жолдары 
бөлімінің басшысы:

33--БЕТТЕБЕТТЕ

44--БЕТТЕБЕТТЕ

Биыл – Қызылорданың қазақ елінің 
алғашқы астанасы болғанына 100 жыл. Сол 

жылдардан бері қайта түлеген Сыр елінің 
мәдениеті мен өнері шарықтау шегіне көтеріліп, 

Еуропа елдерінде өнер күндерін өткізуі тасқа 
басылып қалатын тарихи сәт десек болғандай. 

Сыр елі өнер керуені 24-27 наурыз аралығында 
төрткүл дүниеге өз өнерін паш етті.  Бұл сапарда 

Сыр елінің өнерпаздары Финляндия, Эстония және 
Испания елдеріне қазақ халқының бай мәдени мұрасын 

таныстырып, ұлттық өнерімізді дәріптеді. 
Гастрольдік сапармен шетелге барып келген 

үйымдастырушылар мен өнерпаздар өз әсерімен бөлісті. 

Кішкентай Дәуреннің қолынан жетектеген 
анасы вокзалға қарай бет алды. Пойыз 
уақытын қайта-қайта қарап, қалып қоймайық 
деген ниетпен баласына тез-тез деп қояды. 
Сол-ақ екен, Дәуреннің құлағына алыстан 
пойыз доңғалағының тарс-тұрс еткен дыбысы 
естілді. Жақындаған сайын әлгі дыбыс 
құдды сиқырлы әуендей сыңғырлады. Пойыз 
доңғалағын балғамен ұрған ағайдың әр 
қимылына қалт жібермей қарап тұрған оған 
бұл әрекет қызық көрінді. Әрбір вагонның 
доңғалағын ұқыптылықпен қарап, пойыз 
қауіпсіздігіне жауап беретін мамандық иесін 
жолаушылар көріп жүрсе де бұл мамандықтың 
қыр сырын біле бермейтіні анық еді. Сол кезде 
Дәурен анасынан:

–  Апа, бұл ағалар кім, неге балғамен 
ұрады? – деп сұрады.

– Біздің Алматыға аман жетуіміз осы 
ағалардың еңбегі. Пойыздың діттеген жерге 
қауіпсіз жетуі үшін қаншама тексеруден 
өтеді, – деді анасы.

ДЫБЫСҚА 
ҚҰЛАҚ ТҮРІП...

САЯБАҚҚА САЯБАҚҚА 
СӘН БЕРІП... СӘН БЕРІП... 

22--БЕТТЕБЕТТЕ

ЕУРОПА САПАРЫ: 
мәдениет пен 

өнерге серпін берді

22--БЕТТЕБЕТТЕ

СҰХБАТ

ҚАЛА ТЫНЫСЫ ЕҢБЕК АДАМЫ

АҚМЕШІТ АПТАЛЫҒЫ

Енді, міне, тура бір ғасырдан кейін Сыр елі өнер 
иелерінің кәрі құрлыққа табаны тиіп, еуропалықтарға өз 
өнерін, ұлттық өнердің хас жауһарларын ұсынып қайтты. 
Гастрольдік сапар облыс әкімі Нұрлыбек Машбекұлының 
тікелей қолдауымен, Қазақстанның Финляндия, Эстония және 
Испания мемлекеттеріндегі елшіліктерінің ұйымдастыруымен 
жүзеге асты. Бұл аймақ басшысының төл мәдениетіміз бен 
ұлттық өнерге жанашырлығы, Сыр елінің дәстүрлі өнерін әлем 
елдеріне танытуға, ұлт өнерін ұлықтауға және насихаттауға 
көрсеткен қолдауы деп білеміз. 

Наурыз айының 24-28-і аралығында Ұлыстың Ұлы 
күні – Наурыз мерекесінің тарихи және мәдени маңызын 
айшықтап, қазақ халқының ұлттық мұрасын әлем 
жұртшылығына таныстыру мақсатында Еуропаның үш бірдей 
мемлекетінде Қызылорда облысының өнер күндері өтті. Сыр 
өнерпаздарының алғашқы концерті Финляндияның Хельсинки 
қаласынан басталды. Мұнан әрі Эстония астанасы Таллинде 
жалғасып, Инспанияның Мадрид қаласында қорытындылап 
қайттық. Еуропа төрінде қазақтың дәстүрлі музыкасы мен 
ұлттық өнерін ұлықтап жүрген Сыр елінің өнер және мәдениет 
майталмандары қазақтың дәстүрлі ән-жырын әуелетіп, ұлттық 
музыкамыздың жауһарларын күллі кәрі құрлық еліне танытып 
қайтты. Әлем өнерінің алтын дәуірін қалыптастырған 
байрақты елге өнер сапарымен барған шығармашылық 
ұжымның мерекелік концерті «Жарапазан» жырымен 
басталды. Еуропалық көрерменге қазақтың игі дәстүрімен 
шашу шашылып, той басы «Тойбастар» әнімен жалғасты. 
Наурыз думанда сол мемлекеттердегі қазақ диаспоралары, 
білім алушы студенттер мен жергілікті халық ұлттық қазақ 
музыкасымен және дәстүрлерімен терең танысуға мүмкіндік 
алды.

Ал концерт тамашалаған жергілікті халықтың ықыласында 
сөз жоқ. Хельсинки қаласында фин халқынан бөлек, біздің 
қандастарымыз өте көп болды. Олар бізді ерекше сағынышпен 
күтіп алып, қимастықпен шығарып салды. Ал фин халқының 
біздің мәдениетіміз бен өнерімізге деген құрметі ерекше 
болды. Ұлттық аспаптардың үніне елтіп, ерекше таңданыспен, 
сондай бір жылы құрметпен тыңдап, концерт біткеннен кейін 
де сахна төрінен өнерпаздарды жібермеді. Әр елдің өзіне тән 
ерекшелігі, өзіне тән өмір сүру салты болады ғой. Дәл сол 
секілді бұл үш мемлекеттің әрқайсының өзіндік ерекшелігі бар.  
Дегенмен өнерге, мәдениетке деген құрметі қай қайсысында 
да өте жоғары болды.

Әзиза Іздіқұлова, облыстық филармонияның режиссері:

Ұлыстың ұлы күнін 
еуропалықтармен бірге тойладық

– Жұртшылықтың еуропалық музыканы классикалық 
өнердің өзіндік эталоны ретінде мойындайтыны рас. Ал бұл 
жолы еуропалықтар ұлы даланың ғажайып әуендеріне елтіп, 
Сыр елі өнерпаздарының өнеріне бас иді, құрмет көрсетті. 
Жалпы, өнер мен мәдениет ұлт талғамайды, ол әлем елдеріне 

ортақ құндылық. Сондықтан біздің шығармашылық сапарымыз 
екі елдің мәдени, рухани байланысын нығайтып ғана қоймай, 
өз өнерімізді Еуропа төрінде насихаттауға үлкен мүмкіндік 
берді. Біздің сапардағы басты мақсатымыз – ұлттық колоритті, 
ұлттық болмыс пен бояуды айшықтау, мәдениетімізге маңыз 
беру, оның ерекшеліктерін ашу болды. Сондықтан менің 
алдымда режиссер ретінде сценарийдің концепциясын құру, 
режиссерлік шешімдер, ұлт музыкасының жауһарларын 
таңдап алу секілді үлкен жауапкершілік тұрды, біз осы бағытта 
шығармашылық ұжыммен үлкен жұмыс атқардық. Себебі 
талай дүлдүлдер мен бұлбұлдардың әнін тыңдап, өнеріне куә 
болған дипломатиялық миссиялардың өкілдері мен талғампаз 
еуропалық көрерменнің көңілінен шығу оңай болмасын 
түсіндік. Сол үдеден шықтық деп есептеймін. Өнер атаулыны 
бағалай білетін, оны қадір тұтатын талғампаз тыңдарман 
қазақтың киелі домбырасының әр шанағынан төгілген күйдің 
құдіретінен керемет әсер алды. 

Негізі, табан тіреген әрбір мемлекет бізді жылы қарсы 
алып, қонақжайлық танытты. Қазақтың ұлттық 
музыкалық аспаптарының үнін естіп, ду қол 
шапалақтаған көрерменді әлі ұмыта алмай 
жүрміз. Керемет эмоция ғой! 

Рамазан айымен тұспа-тұс келген 
өнер мерекесі Жарапазан айтудан 
басталып, Қорқыт сарынымен шы-
мылдығымыз түрілді. Керемет 
концерт жанды тебірентер аталы 
өсиетке ұласқан термемен жал-
ғасып, абыз Қорқыт бабаның 
күйі күмбірлеп, қыл қобызбен 
«Күлтегін» жырынан үзінді ай-
тылғанда көрермендер сілтідей 
тынып, мың құбылған әуенге 
елтіп, көшпелі қазақ даласына 
саяхат жасағандай әсер алды. Біз дің 
өнерпаздар қазақтың кең даласында 
туып, өңі бұзылмай асыл мұра боп 
жеткен халық әндерін сән-салтанатымен 
тамылжыта орындады. Аңыз күйдің абы-
зына айналған күй шеберлерінің туын ды ларын 
да көрермен қауым жылы қабылдады. Ел мен елді 
табыстырған өнерде шекара болмайтынын осы жолы терең 
түсіндік. 

Өнер керуенінің негізгі мақсаттарының бірегейі – 
Ұлыстың Ұлы күнін Еуропа халықтарымен бірге тойлау 
ғой. Біз осы жолда тағы бір үлкен қадамға бардық. Кәрі 
құрлыққа қазақтың ұлттық тағамдарын өзімізбен қоса алып 
барып, керемет Наурыз тойын жасадық. Қазан-қазан наурыз 
көжеміз, құрт-майымыз, қазы-қартамыз, бауырсақ сондағы 
қандас бауырларымыздың ғана емес, жергілікті халықтың да 
әлі таңдайында тұрғанына сенімдімін. Келген қонақтардың 
біздің ұлттық тағамдарымызға таңданыстарында шек 
болмады. Бір сөзбен айтқанда, бұл сапар бұрынғыдан 
өзгерек болды!

Осы орайда, руханият пен өнерге қолдау білдіріп, Сыр 
елі – жыр елі өнер иелерінің Еуропа төрінде өз өнерін 
паш етуге мүмкіндік сыйлаған аймақ басшысы Нұрлыбек 
Машбекұлына алғысымыз шексіз. Бұндай мүмкіндік 
бізді шабыттандырып ғана қоймай, қазақ өнерінің әлем 
сахналарында қанатын кеңге жаюына жол ашты.

Мұхтар Ниязов, айтыс
кер ақын, 3 дүркін алтын 
домбыра иегері:

«Адай» күйі 
ойнағанда бүкіл 
халық орнынан 

тұрды
– Сыр елінен шыққан бір топ 

өнерпаздар Еуропаның үш мемлекетінде 
болып қайттық. Алған әсер, бөленген сезім, 

ғажайып сәт тер  ді айтып жеткізу мүмкін емес. Десе де 
тырысып көрейік. Ең бірінші Стамбул арқылы Финляндияның 
астанасы – Хельсинки қаласына тоқтадық. Қаланың 
арихитектурасы, өзіне тән аурасы, адамдарының асығып-
аптықпайтын салқынқанды баяу қозғалысы ерекше көрінді. 
Алғаш «Nokia»  телефонын әлемдік нарыққа ұсынған осы ел 
болатын. Бұл елді «батпақтан шыққан бақытты ел» деп атайды. 
Финляндия қателеспесем, сегізінші жыл қатарынан әлемдегі 
ең бақытты елдердің көшін бастап жүр. Біздің концертті көріп, 
эмоциясын көрсете бермейтін салқын жердің халқы ағынан 
жарылып, шапалақ соғып, көпке дейін сахнадан жібермей 
қойды. Осы орайда Хельсинки қаласындағы шарамызды 
жоғары деңгейде ұйымдастырып, барынша қолдау көрсеткен 
Қазақстан Республикасының Финляндия Республикасындағы 
Төтенше және Өкілетті Елшісі, жерлесіміз Азамат Әбдіраимов 
мырзаға арнайы алғыс айтамыз. Екінші ат басын тіреген еліміз 
– Таллин қаласы. Балтық жағалауындағы ерекше дамуға бет 
алған Эстонияның астанасы. Білім беру саласы бойынша бұл 
ел Еуропада бірінші, әлемде өртінші орында екен. Оны бізге 
сол жақтағы Төтенше және Өкілетті елші Алтай Көлгінов 
мырза айтты. Қателеспесем, біздегі «egov» халыққа қызмет 

көрсету орталықтарының жүйесі осы елге тән болса керек. IT 
саласы бойынша топ бастап тұрған бұл шағын ғана мемлекеттің 
қойнында қаншама ғасырдың құндылықтары жатыр. 
Таллиндегі ескі қаланы аралап көрсеңіз,  көне ғасырға көшеде 
жүріп-ақ сапар шегесіз. Бұл жақтағы Сыр өнерпаздарының 
өнеріне тәнті болған халықтың әсерін тек көзбен көру керек. 
Тіпті бір көрермен: «Біз жақта күннің көзі көп шыға бермейді. 
Сіздердің өнерлеріңіз бізге күннің шуағын, жарығын, жылуын 
сыйлағандай әсерде болдық», – деп ағынан жарылды. Осындай 
құрмет пен қошемет көрсеткен Эстонияны қимай-қимай келесі 
мемлекетке аттандық. Алда бізді Еуропаның өзімізге көбірек 
ұқсайтын сері, мәрт, жомарт жұрты – Испания күтіп тұрды. 

Мадридтің әуежайынан түскеннен күн жадырап сала 
берді. Испандықтардың өздері де кісі баласын жатсынбайтын 
жайдары халық екен. Қаланың әсем жерлерін аралап, атақты 
Сантьяго Бернабеу стадионын көзбен көріп, ескі тарихи 
орындар мен ғимараттарға көз тойдырып, бұл елдегі кезекті 
концертті бастап кеттік. Қазақстан Республикасының 
Испания Корольдігіндегі Төтенше және Өкілетті Елшісі Данат 
Өмірбайұлы барлық шаруаларды үйлестіріп, өнер кешімізді 
бастап берді. Бұл жолғы концерт енді мүлде бөлек болды. 
Әсіресе «Адай» күйі ойнағанда бүкіл халық орнынан тұрып 
кетті. Ұлттық дастарханымызды жайып, наурыз көжемізден 
дәм таттырдық. Еуропаның басқа мемлекеттерінен келген 
қандастарымыз: «Берлинге, Римге, Лондонға, Брюссельге 
қашан келесіздер?» – деп сұрақтың астына алып жатыр. Сәті 
түссе оны да көрерміз. Бізге осы сапардың өзі көпке дейін 
естен кетпес әсер сыйлады. Өткен жолы аймақ басшысы 
Нұрлыбек Машбекұлы Еуропа елдеріне арнайы барып, 
аймаққа ауқымды инвестиция тартып қана қоймай, екі ортаға 
мәдени көпір салуды да жоспарлаған болатын. Бұл сапарымыз 
сол жоспардың жемісі. Қазір әлемде геосаяси жағдайдың 
керемет емес екені белгілі. Мұндай жағдайда біз түгілі теңіз 
жолына тіке шығатын, экономикасы мен әлеуеті әлдеқайда 
мықты алып мемлекеттердің өзі демін ішіне тартып отырғаны 
белгілі. Мемлекет басшысы Қасым-Жомарт Кемелұлының 
сыртқы саясаттағы жүйелі, нәтижелі қадамдарының біздің 
елге көп пайдасын тигізіп отырғанын сол жақтағы саясатта, 
бизнесте жүрген көптеген азамат айтып жатты. Өмірде 
шекара болғанмен, өнерде шекара жоқ. Бұрын шет елдерге 
үлкен қалалардағы өнер иелері ғана шығатын болса, қазір 
бұл заңдылық өзгерді. Біздің өнерпаздар да әлемнің кез-
келген сахнасында өнер көрсетуге әлеуетті. Оған осы сапар 
барысында көзім толық жетті. 

Самал Байсейітова, опера әншісі: 

Ұлттық киімімізге қызықты
– Біз бұған дейін де шет елдерде болдық, десе де бір ғана 

мемлекетпен шектелетін едік. Ал осы жолы Еуропаның үш 
елінің бас қалаларында өнер көрсеттік. Қазақтың өнеріне тән 
барлық жанр қамтылған ерекше концерт болды. Үстімізге 
киген ұлттық костюм жергілікті тұрғындардың назарын 
аударып, қандастарымыздың туған жерге деген сағынышын 
басуға септігін тигізді. Тіпті кейбірі сағыныштан көзіне 
жас алған сәт те болды. Залда отырған әр көрерменнің 
қошеметін, ыстық ықыласын шынайы сезінген кезде төбеміз 
көкке жетті. 

P.S. Сыр елінің ғасырлар шежіресінен өнер керуені 
өте жоғары дәрежеде қорытындыланып, өз миссиясын 
орындады.  «Мәдениет пен өнер – ел өміріндегі өте 
маңызды сала. Өнер – ұлттың жаны, ал мәдениет – рухани 
келбеті. Бұл қос құндылықты өркениетіміздің өзегі деуге 
болады. Оны сақтап, байыта түсу – ортақ парыз. Қазақтың 
бітім-болмысын оның төл өнерінен көруге болады», – 
деген еді мемлекет басшысы Қасым-Жомарт Тоқаев.

Руханияттың алтын қазығына айналған Сыр елінде 
өнер мен мәдениеттің жұлдызы жарқырап, ұлттық 
құндылығымыз ғасырдан-ғасырға жалғасатынына  кәміл 
сенеміз. 

Гауһар ҚОЖАХМЕТОВА

ЕУРОПА САПАРЫ: 
мәдениет пен өнерге серпін берді

Пойызға мінген адамның бәрі станция сайын 
дөңгелекті ұрғылаған жұмысшыларды байқайды. 
Алайда оның нендей  қызмет атқаратынын 
сұрауға қысылатындар да бар. Көбіне қызық 
көрінген бұл қызмет түрінің не мәні барын сұрауға 
теміржол вокзалына бет алдық. 16 жылдан бері 
осы мамандықтың нанын жеп жүрген Әнуарбек 
Құттымырзаұлымен сұхбаттасудың сәті де түсті. 
Бес бала тәрбиелеп отырған одан мамандығының 
маңызын, жұмысының қыр-сырын сұрадық.

– Біздің жұмыста ең бастысы – дауысты жазбай 
тани білу. Күннің ыстығы мен суығына қарамай 
вагон дөңгелектерін жөндеу. Қызметім вагон 
қараушы, жөндеуші деп аталады. Аса қауіпті 
ақаулар болмаса дәл мезетінде өзіміз жөндеп кете 

береміз. Ал егер ақауды жөндеу сол арада мүмкін 
болмаса пойызды тоқтатуға шешім қабылдаймыз, 
– дейді ол.

Қолындағы балғамен ұрған кезде шығатын 
дыбыс жөндеу процесінде үлкен рөл атқарады. 
Егер үлкен доңғалағынан күңгірт дыбыс шықса, 
демек, жарылды деп түсінуге болады. Сонымен 
бірге доңғалақтың сыртқы бөлігіндегі қақпағынан 
күмәнді дыбыс шықса да ақау белгісі бар екенін 
білдіреді. Жөндеушілер вагонның тежегіш 
ақауын анықтау керек. Әнуарбек Өмірзақ өткен 
жылдың қараша айында вагон тексеру кезінде 
доңғалақ бекітулі қаңқасынан 70 мм болатын 
сынықты анықтаған. Дәнекер жігінен жарылған 
ақауды анықтаған оған «Қазақстан темір 
жолы – Жүк тасымалы ЖШС» ЖТ Қызылорда 
бөлімшесі» филиалы басшылығы арнайы алғыс 

хатпен марапаттапты. Бұл жұмысына адал сенген 
маманға берілген баға.

– Күніне 25 шақырым жаяу жүріп, 
жолаушылардың қауіпсіздігін қамтамасыз етуді 
азаматтық борышым санаймын. Күніне 3000-
нан астам вагон доңғалағын тексеріп, ақауды 
анықтап, дер кезінде жөндейміз, – дейді вагон 
қараушы Әнуарбек Өмірзақ.

Қолындағы балғасымен вагон доңғалақтарын 
тексеріп жүрген Әнуарбек кішкентай Дәуреннің 
бала арманын қалыптасуына әсер еткендей болды. 

– Анашым, мен де өскенде жолаушылар қауіп-
сіз жетуі үшін вагон қараушы болғым келеді, – 
деп күлімсіреді. 

Думан КЕҢШІЛІК,
Суретті түсірген Нұрболат НҰРЖАУБАЙ

ДЫБЫСҚА ҚҰЛАҚ ТҮРІП...

Басы 1-бетте

Басы 1-бетте

АҚМЕШІТ АПТАЛЫҒЫ

САЙЛАУАЛДЫ БАҒДАРЛАМАСЫ
Қазақтың атақты биі Төле би бабамыз «Адамның басшысы - ақыл, 

шолушысы - ой, жетекшісі - талап, қорғаушысы - сабыр, сынаушысы - халық, 
таусылмайтыны – арман» деп әр азаматтың бойында болуы тиіс жақсы 
қасиеттерді тізбектеп айтып кеткен болатын.

Азаматтың асқақ арманы мен мұрат-мақсаты еліне қызмет етіп, алғысына 
бөлену деп ойлаймын. Сондықтан да ең басты міндетім – елдің ауызбіршілігін 
сақтап, толағай табыстарға қол жеткізу жолында ауылдық округ тұрғындарымен 
бірлесіп жұмыс істеу.

Ауылдық округтің әлеуметтік, экономикалық көрсеткіштерін жақсарту 
бағытында қоғамдық кеңес, ардагерлер кеңесі, аналар кеңесі секілді үкіметтік 
емес ұйымдармен бірлесе жұмыс істеп, жоспарларымды жүзеге асыру жолында 
аянбай еңбек етуге дайынмын.

Президентіміздің сындарлы саясатын елге жеткізуге, насихаттауға, ел игілігі 
үшін жасалған бағдарламаларды ауылдық округте жүзеге асыруды мақсат еттім.

Өз күш-жігерім мен білімімді білікті мамандармен және ауылдық округ 
азаматтарымен бірлесе отырып, алға қойған айқын мақсатты жүзеге асыруға 
күш саламын.

1. Ауылдық округтегі әлеуметтік жағынан аз қамтылған отбасылардың, 
көпбалалы ата-аналардың мұң-мұқтажын үнемі назарда ұстау мақсатында 
өкілетті органдармен бірлесіп шешімін табуына, жастардың бос уақытында 
мәдени-қоғамдық жұмыстармен, спортпен шұғылдануына, жұмыссыз 
азаматтарды жұмысқа тартуға ықпал ету;

2. Жұмыссыздық деңгейін төмендетіп, халықты жұмыспен қамтуға, шағын 
кәсіпкерлікті дамытуға бағытталған мемлекеттік бағдарламаларды жүзеге 
асыру;

3. Халықтың өмір сүру сапасын арттыруға және ауылдың экономикалық 
әлеуетін дамытуға бағытталған мемлекеттік бағдарламалар аясында инженерлік-
инфрақұрылымды дамыту бойынша ауылдағы жол жөндеу және ауыл көшелеріне 
жарық бағаналарын орнатып, түнгі жарықтандыру жұмыстарын жүргізуді 
жандандыру;

4. Ауылдық округтің әлеуметтік-экономикалық даму жоспарын әзірлеп, даму 
көрсеткіштерін арттыру;

5. Ауылдық округтегі қоғамдық-саяси ахуалды тұрақты ұстау бағытында 
нақты шаралар қабылдау;

6. Ауылдық округтегі қоғамдық тәртіптің сақталуын, қылмыс пен құқық 
бұзушылық әрекеттердің алдын алу бағытында құзырлы органдармен бірлесіп 
жұмысты жандандыру;

7. Жергілікті атқару органдарының ең негізгі міндеті – салық базасын 
кеңейту.

Нарықтық қатынастар жағдайында ауылдық округ экономикасын 
әртараптандыру және салық түсімін арттыру бағытында жоспарлы жұмыс 
жүргіземін.

Қаржысы облыс бюджетінің қаражатынан төленді.

САЙЛАУАЛДЫ БАҒДАРЛАМАСЫ
Ата заңымыз ҚР Конституциясында «Мемлекеттік биліктің бірден-бір бастауы – халық» деп жазылған. 

Яғни, мемлекеттік құрылымдардың қызметі халықтың игілігіне, азаматтардың сұранысы мен талап-
тілектеріне бағытталуы тиіс.

Мемлекет басшысы Қасым-Жомарт Тоқаев «Сындарлы қоғамдық диалог – Қазақстанның тұрақтылығы 
мен өркендеуінің негізі» атты Жолдауында «Азаматтардың барлық сындарлы өтініш-тілектерін жедел әрі 
тиімді қарастыратын «Халық үніне құлақ асатын мемлекет» тұжырымдамасын іске асыруды тапсырды. 

Осы ретте, менің басымдық беретін бағытым – ауылдық округтің жергілікті қауымдастық мүшелері 
және ардагерлер кеңесімен бірлесе жұмыс істеп, тұрғындардың әл-ауқатын, тұрмыс жағдайын жақсартуға, 
ауылдық округтің әлеуметтік-экономикалық көрсеткіштерін дамытуға бағытталған жоспарларды жүзеге 
асыру болмақ. Атап айтқанда:

1. Қосшыңырау ауылдық округінің әлеуметтік-экономикалық жағдайын жақсарту бағытында алда 
тұрған міндеттерді айқындап, олардың уақытында жүзеге асуына басымдық беру;

2. Ауыл тұрғындарының тұрмыс жағдайын жақсарту мақсатында ауыл шаруашылығы, кәсіпкерлік, 
әлеу меттік қамсыздандыру салалары бойынша мемлекеттік бағдарламалардың әлеуетін пайдаланып, шағын 
және орта кәсіпкерлікті жандандыруға күш салып, сол арқылы жаңа жұмыс орындарының ашылуына ұйытқы 
болу.

«Ауыл аманаты» жобасы аясында ауыл тұрғындарының табысын арттыруға ықпал ету; 
Сонымен қатар жұмыссыз азаматтарды қажетті мамандықтар бойынша қайта даярлап, игерген кәсібіне 

қарай тұрақты жұмыспен қамтуға жағдай жасау. 
3. Округтегі әлеуметтік жағынан аз қамтылған отбасыларының, көпбалалы отбасының мұң-мұқтаждарын 

үнемі назарда ұстап, өкілетті органдармен бірлесе отырып мәселелерін шешу. Қосымша қайырымдылық 
акцияларын ұйымдастырып, шын мұқтаж отбасылардың атаулы әлеуметтік көмектерді уақытылы алуына 
жағдай жасау;

4. Ауылдық округтегі салық төлеуші тұлғалардың тізімін нақтылап, басқа да кіріс көздерін қарастыру 
арқылы жергілікті бюджет түсімін арттырып, салық базасын ұлғайту;

5. Инфрақұрылымдық жүйелерді жақсарту. Округ құрамындағы Абай және Досан елді мекендеріндегі 
жолдардың жөнделуіне, аялдамалардың орнатылуына, көшелердің жарықтандырылуын назарға алу.

Бұл бағытта бірінші кезекте жөндеуді қажет ететін инфрақұрылым жүйелерінің  жоба-сметалық 
құжаттарын әзірлеп, құзырлы орындарға бюджеттік өтінімдер ұсынылады.

6. Округке қарасты Досан елді мекенінде бастау алған талапқа сай электр жүйелерімен қамтамасыз ету 
жобасын соңына дейін жеткізіп, халық игілігіне пайдалануға берілуіне ықпал етемін.

Сонымен қатар Абай ауылындағы мәселенің бірі – электр желілеріне қайта жаңғырту жұмыстарын 
жүргізуге жоба-сметалық құжаттарын әзірлеп, құрылыс жұмыстарын жүргізуге тиісті шаралар қабылданатын 
болады.

7. Ауылдық округті абаттандыру, көркейту-көгалдандыруды ұйымдастырып, санитарлық тазалығын 
сақтау бағытында жүйелі жұмыстар атқарып, аяқсу тапшылығын болдырмаудың негізгі тетіктерін қарастыру;

8. Бұқаралық спортты дамыту – мемлекетіміздің стратегиялық басым бағыттарының бірі. Сондықтан 
округте бұқаралық спорттың  дамуына қолайлы орта қалыптастырып, қазыргі уақытта ауылдық округтегі 
өзекті мәселенің бірі – жабық спорттық кешенін салуды қолға алу;

Жастар мен жасөспірімдердің бос уақытын тиімді пайдалануға арналған спорттық секциялардың 
жұмыстарын жандандыру, мәдени шараларды ұйымдастыру;

9. Қосшыңырау ауылдық округі ауылшаруашылық саласы мен мал шаруашылығын дамытуға қолайлы 
елді мекен. Осы мақсатта суармалы жерлерге түгендеу жұмыстарын жүргізіп, су тапшылығы жағдайын 
ескере отырып, егін шаруашылығын әртараптандыруды,  суды үнемдеуге мүмкіндік беретін басқа дақылдар 
көлемін ұлғайту бағытында тиісті шараларды қабылдау;

10. Мал шаруашылығын дамыту бағытында мемлекеттік бағдарламаларды насихаттап, түсіндіру арқылы 
ауыл тұрғындарына осы саланы дамытуға қолдау көрсету; 

11. Ауылдық округте қоғамдық – саяси тұрақтылықты қамтамасыз ету, құқық бұзушылық әрекеттер мен 
қылмыстың алдын алу бағытында құзырлы орындармен бірлесіп тиісті жұмыстарды үйлестіру.

Қорыта айтқанда, тұрғындармен тығыз байланыс орнатып, қай істе болмасын елмен етене болып, 
ауылда экономикалық тұрақты жағдай қалыптастыруға көңіл бөлемін. Ауылдың даму динамикасына оң 
өзгеріс әкелетін барлық салаларда жақсы жетістіктерге жетуге жол ашып, елді мекеннің ішкі ынтымағын 
сақтап, ауылдың көш басынан көрінуіне бар күшімді саламын. Тұрғындардың жайлы да сапалы өмір сүруі 
үшін ауылды одан әрі өркендетіп, халықтың тұрмыс-тіршілігі мен өмір сапасын жақсартуға еңбек етемін.

Сонымен қатар жақсы іске жанашыр ауыл тұрғындарын жұмылдырып, халық пен билік арасында берік 
байланыс орнауына ықпал етемін. Осы арқылы бағдарламамның басында айтқандай, Мемлекет басшысының 
«Халық үніне құлақ асатын мемлекет» тұжырымдамасын жүзеге асыруға күш саламын.

Қаржысы облыс бюджетінің қаражатынан төленді.

Қосшыңырау ауылдық округі әкімі лауазымына кандидат
Баймаханов Бердибек Жомартович 

Қосшыңырау ауылдық округі әкімі лауазымына кандидат 
Әбдіқадыров Сейдуәлі Әлайдарұлы

ӨМІРБАЯНЫ
Баймаханов Бердибек Жомартович 

1983 жылы 16 қаңтарда Қызылорда облысы, 
Қазалы ауданында  дүниеге келген. Жоғары 
білімді.

2000-2004 жылдары Қорқыт ата атындағы 
Қызылорда мемлекеттік университетін 
«Құқықтану» мамандығы бойынша бітірген.

Еңбек жолын 2006-2010 жылдары 
Қызылорда облысының Соттар әкімшілігінің 
Қызылорда аумақтық бөлімшесінің сот 
орындаушысы ретінде бастаған.

2010-2011 жылдары «Қызылорда-Жарық 
Сервис» ЕМКК-ның заңгері;

2011-2012 жылдары «Сыр Жарығы» 
ЖШС-де жетекші заңгері;

2012-2014 жылдары Қызылорда облысы-
ның жолаушылар көлігі және автомобиль 
жолдары басқармасының бас маман-заңгері;

2014-2015 жылдары «Қызылорда қаржы 
компаниясы» ЖШС-де бас маман-заңгері;

2015-2020 жылдары «Энергосервис» 
ЕЖШС-жетекші заңгері;

2020 жылдан бастап Қызылорда қаласы 
әкімі аппаратының мемлекеттік-құқықтық 
жұмыстар бөлімінің бас инспекторы, бөлім 
басшысы, жұмылдыру дайындығы және 
аумақтық қорғаныс бөлімінің басшысы 
қызметін атқаруда.

Отбасылы, жұбайы екеуі 3 бала 
тәрбиелеуде.

ӨМІРБАЯНЫ
Әбдіқадыров Сейдуәлі Әлайдарұлы 1980 

жылы 19 наурызда Қызылорда облысында 
дүниеге келген.

1997 жылы № 194 қазақ орта мектебін 
бітірген.

1997-2001 жылдары «Қожа Ахмет 
Яссауи» атындағы халықаралық Қазақ-
түрік университетінде «заңгер» мамандығы 
бойынша білім алған.

Еңбек жолын 2001-2003 жылдары 
аралығында Оңтүстік Қазақстан облысы, 
Жетісай қаласында орналасқан «Сырдария» 
университетінде оқытушы қызметінен 
бастаған.

2003-2005 жылдары Әл-Фараби атын дағы 
Қазақ Ұлттық университетін «Құқықтану» 
мамандығы бойынша тәмәмдап, құқық 
магистры атанған.

2007-2009 жылдары Тасбөгет кенті әкімі 
аппаратында заңгер;

2009-2019 жылдары Қызылорда қаласы 
әкімі аппаратының ұйымдастыру-инспек-
торлық бөлімінде бас маман, бас инспектор, 
бөлім басшысы қызметтерін атқарған.

2019-2020 жылдары Қызылжарма ауыл-
дық округі әкімінің орынбасары;

2020-2021 жылдары қалалық ішкі саясат 
бөлімінің басшысы;

2021 жылдың мамыр айынан бастап осы 
кезге дейін Қосшыңырау ауылдық округінің 
әкімі қызметін атқарып келеді.

Отбасылы, жұбайы екеуі 2 ұл, 1 қыз 
тәрбиелеуде.

СЕНІМ ТЕЛЕФОНЫ
Қызылорда облысы 

бойынша Қылмыстық атқару 
жүйесіне қарасты 

№68 мекемесінде 
27-34-70 сенім телефоны 
жұмыс жасайтынын 

хабарлайды.

Қызылша – жылдам таралатын 
жұқпалы ауру. Ауру адаммен 
байланыста немесе қасында 
болғаннан кейін он күннен соң суық 
тию белгілері бойынша басталады: 
бұлар – дене қызуы ның көтерілуі, 
тұмау, көздің қабынуы және жөтел. 
Ауру уақыт өткен сайын асқына 
түседі. Ауыз іші қабынып, ісініп, іш 
өтуі мүмкін. Екі немесе үш күннен 
кейін ауыздың шырышты қабы ғында 
тұздың жартысындай кіш кентай ақ 
дақтар көріне бастайды. Одан кейін 
екі немесе үш күн өткен соң құлақта 
және мойында, сосын бетте және 
денеде, ең соңында қол мен аяқта 
бөртпелер пайда болады. Денеге 
бөртпелер шыққаннан кейін баланың 
жағдайы әдетте жақсарады. Бөртпелер 
5 күннің ішінде шығып болады. Кейде 
тері астына қанның құйылуы (қара 
қызылша) салдарынан шашыраңқы 
қара дақтар (көгерген жерлер) 
байқалады. Бұл дерттің әсерінің өте 
күшті екенін білдіреді. Мұндайда 
дәрігер көмегіне жүгіну керек.

Қызылшамен ауырған баланы 
басқа балалардан бөлек ұстаған жөн. 
Әсіресе,  туберкулезбен немесе бой-
ға сіңіп кеткен басқадай аурумен 
ауыратын балаларды сақтандыру 
керек. Қызылша ауруы бар үйдің 
балалары мектепке, дүкенге немесе 
басқа да қоғамдық орын дарға 10 
күнге дейін баруына болмайды. 
Ал 8 айдан 14 айға дейінгі балаға 
қызылшаға қарсы екпе егілу керек.

Қызылшамен ауырған балаға 
немесе ересек адамдарға маман ретін-
дегі бірнеше кеңес ұсынамын: 

Біріншіден, бала төсекте жатуы 
керек, сұйықты көп ішіп, құнарлы 
тамақ жегені жөн. Егер ол қою 
тамақты жей алмаса, сұйық сорпа 
беріңіз. Егер балаға емшек ему 
қиынға соқса, онда емшекті сауып, 
сүтті қасықпен ішкізіңіз. Екіншіден, 
көздің бүлінуін болдырмау үшін 
мүмкіндігінше А дәру менін беріңіз.

Ал қызу көтерілгенде және бала 
тынышсызданғанда парацетомол 
(аспи рин) беру қажет. Егер құлағы 
ауырса, антибиотиктер ішкізген жөн. 
Өкпесінің қабынғанын, менингитті 
немесе құлақ пен асқазанның қатты 
ауырғандығын білдіретін белгілер 
байқалса, дәрігер шақырыңыз. Егер 
баланың іші өтсе, регидрационды су 
беріңіз.

Ақкенже ҚОЖАБАЕВА,
№5 қалалық емхананың балалар 

бөлімінің мейіргері

ҚЫЗЫЛШАДАН 
ҚАЛАЙ САҚТАНАМЫЗ?

– Мақсат Өмірбекұлы, көрген көзге 
белгілі, сала мамандарының тынымсыз 
еңбегі қай кезде де байқалып тұрады. 
Қыс бойы тынымсыз еңбек еткенін 
көзіміз көрді. Тіпті түнде қар жауса, 
таңертең қала толық тазаланғанын 
көріп, тәнті болғанымыз бар...

– Иә, тазалықшылар қыс бойы тәулігіне 
24 сағат тер төкті. Қар мен жауынға, боран 
мен дауылға қарамай қала тұрғындарына 
жайлы жағдай жасау мақсатында жұмыс 
істеді. «Қызылорда тазалығы» және «Жасыл 
Қызылорда» серік тестіктері «мынау сенің 
жұмысың, мынау менің жұмысым» демей, 
жұмыла жүк көтерді. Әрине, көпшілік «Жасыл 
Қызылорданы» тек ағаш егеді, оны суарады, 
көркейту-көгалдандырумен ғана айналысады 
деп ойлауы мүмкін. Бірақ ондағы мамандар 
қыс бойы «Қызылорда тазалығы» мекемесінің 
жұмысшыларымен қатар жүріп, еңбек етті. 
Тұтас қаланы қардан тазарту, мұзды ою 
жұмыс тарына қаншама қол күші керек екенін 
өзіңіз де көріп, біліп жүрсіз.

– Көктемгі жұмыстар қай деңгейде? 
Сыр берген жаяу жүргіншілер жолдары да 
көзге түсіп тұр... 

– Жер-Ананың бауыры жібіп, тіршілік 
атаулыға жан біткен кезде қоқыстарын 
тазалап, ғимараттарын сырлап жатқан көп 
кәсіпкерді байқауға болады. Қазір көзқарас 
өзгерген. Тазалыққа, көрнекілікке, әдемілікке 
деген құмарлық бар. Кәсіпкерлер өздерінің 
нысандарының алдына гүл егіп, оны әрлеп, 
көргенде көз тоятын әрекеттер жасауда. 
Тарбақталып кеткен талдарын балақтауды 
да ұмытпайды. «Туған қалам – өз үйім» деп, 
шаһарымыздың әрін келтіріп, сәнін кіргізуде 
«саусақ бірікпей, ине ілікпейтінін» естен 

шығармауымыз керек. Жаяу жүргіншілер 
жолына қатысты да дұрыс айтып отырсыз. 
Өткен жылы салынған кей жолдардың сыр 
берген тұсын мердігер мекеме өздері қалпына 
келтіру, көше жиектерін бекіту тәрізді 
жұмысты қолға алған. Әрине, бұл ретте 
кәсіпкердің ойында бизнестің әлеуметтік 
жауапкершілігі қағидасы мен салған нысаны-
ның халыққа сапалы қызмет көрсетуі бірінші 
орында тұрғанын көрсетеді. 

– Бұрын «Жасыл Қызылорда» мекемесі 
құрылмай тұрып, аяқсу кешеуілдеп жетіп, 
көп ағаш су жетпегеннен қурап жататын. 
Қазір өзгеріс бар ма?

– Әрине, қазір «Жасыл Қызылорда» 
мекемесі айналадағы жасыл-желекке су 
сеуіп бастады. Аяқсу сәуір айының 15-інен 
бастап берілу керек деген заңдылығы бар 
еді. Содан көктемнен бастап насостарды 
құрып бастайтын. Сәуірге үлгермесе, ма-
мырға дейін барған кездер болды. Әрине, 
бұл ретте мемлекеттік тапсырысқа қатысқан 
жеке кәсіпкерлердің қателігі болды. Ал 
қазір арнаулы мекеме құрылғалы бері бұл 
жұмыс жолға қойылды. «Жасыл Қызылорда» 
мекемесі көктем басталғалы әрі кетсе 
бір аптаның ішінде қала ішіндегі барлық 
насостарды құрып, орнатып болды. Аяқсуды 
қазір бер десе, беруге дайын тұр. Гүл егетін 
орындарды да дайындап жатыр. Ертең осы 
мекеме өздері егеді, суарады, қарайды. 
Бастан-аяқ жауапты. Осы күнге дейін өңірде 
2 мыңнан астам тал егілді. Оның барлығына 
күтім жасалып, қаралады. Қазір орталық 
даңғылға гүл егілді, енді сол жағалаудағы 
Әбілқайыр хан көшесіне гүл егеміз. 

– Істеген жұмыстың нәтижесі болғанда 
қандай сезімде боласыз?

– Әрине, бөлім басшысы ретінде 
жалғыз мен істедім деген сөз емес. Бұған 

дейін де жолға қойылған жұмыс, бұдан 
кейін де дамымаса, тұраламайды. Өйткені 
коммуналдық сала қызметкерлерінің қалың 
қолының арқасында біз осындай жетістікке 
жетіп отырмыз. Бұрын «ұшатын қалталар 
қаласы» деген анықтама намысымызға 
тиетін. Осы стереотипті қалай бұзамыз деп 
ойланатынбыз. Қазір Қызылорда қаласы 
– республика бойынша тазалық жөнінен 
алдыңғы қатарда. Келген меймандардың 
таңдай қағып кеткенін талай көрдім. 

– Мақсат Өмірбекұлы, бұрын да осы 
саланың маңайында едіңіз. Қазір бел 
ортасында жүрсіз. Бұрын мен осы жерге 
барсам, мынадай жұмысты қолға алар 
едім деген ойыңыз болды ма? Оған кірісіп 
жатсыз ба?

– Бұрын «Қызылорда автобус паркінде» 
жұмыс істегенде басқа қалаға барсақ, 
автобустарына қарап жүреміз. Мұнан соң 
«Жасыл Қызылорданы» басқардым, бұл 
уақыт та қайда барсам да егілген ағаштарына, 
жасыл-желегіне қараймын. «Қызылорда 
тазалығында» болғанда, әрине, өзгелердің 
тазалығына ден қоямыз. Салыстырып, кемшін 
тұсына өзгелерден тәжірибе жинап, соны 
қолданып, жан-жақты дамытып жүресің. 
Кейде осының барлығын жинап алып, бәріне 
атсалысып, басын қосып жұмыс істесем ғой 
деп ойлайтынмын. Сол ойым орындалды. 
Ойдағы мақсат пен мұрат бар, соған сай 
жұмыс істеп жатырмыз. Алда атқарар жұмыс 
көп, жоспар да аз емес.

– Уақыт тауып, сұхбаттасқаныңызға 
алғыс білдіреміз. 

Әңгімелескен Дәулет ҚЫРДАН,
Суретке түсірген 

Нұрболат НҰРЖАУБАЙ 

Мақсат ЖҮСІП, 
қалалық тұрғын-үй коммуналдық шаруашылығы, 
жолаушылар көлігі және автомобиль жолдары бөлімінің басшысы:

БҰЛ САЛА «МЕНІҢ ЖҰМЫСЫМ, 
СЕНІҢ ЖҰМЫСЫҢ» ДЕП БӨЛМЕЙДІ

Басы 1-бетте

Бұл бастама жұмысшы мамандардың қоғамдағы 
беделін арттырып, кәсіптік бағытты дамытуға мүмкіндік 
бермек. Бүгінде құрылыс, энергетика, өндіріс, сауда 
және ауыл шаруашылығы саласындағы қарапайым 
еңбеккерлердің жұмысы дәріптеліп, салаға қызығушылық 
танытқан жастардың жаңа толқыны қалыптасып келеді. 
«Жұмысшы күні» деп аталған іс-шара республикалық 
көлемде аталып өтуде. Жоба аясында мектеп 
оқушылары мамандық бағыттары бойынша қаладағы ірі 
кәсіпорындарға экскурсия жасап, өндіріс орындарының 
ішкі жұмысымен танысады. 

Аймақ бойынша мектеп оқушылары ең алдымен «Orda 
Glass LTD» ЖШС-нің шыны зауытына барды. Қысқа 
уақытта қуатты кәсіпорынға айналған мекеме өткен 
жылы 6,7 млрд теңгені құрайтын энергия үнемдейтін 
жаңа құрылғылармен толықтырылған. Өндіріс көлемі 
де 2 есеге артқан зауыт өнімдері Ресейге, Өзбекстанға, 
Қырғызстанға және Тәжікстанға экспортталуда. 

Оқушылар мұнан кейін ірі кәсіпорынның бірі – «Жан-
Арай» ЖШС-нің күріш ақтау зауытының жұмысын көрді. 
Мұндағы техникалық мүмкіндіктер, өндіріске қажетті 
құрылғылар мен жұмыс процесі экскурсия мүшелеріне 
толық таныстырылды. Шара барысында жастар жұмысшы 
мамандарымен сұрақ-жауап алмасты.

Думан КЕҢШІЛІК

Абай айтқан дүниенің кетігіне кірпіш 
боп қалануда ең бірінші қажет нәрсе – еңбек. 

Толарсақтан саз кешпесе де, еңбек күшімен несібе 
тапқан жандардың бәсі қашанда биік. Биыл – 

«Жұмысшы мамандықтары» жылы. Мемлекет 
басшысы еңбек адамына құрмет көрсетуге 

шақырған еді. Әрине, еңбек адамын қадірлеу 
толастамайтыны анық. 

Бүгінгі оқушыларға еңбектің жемісі турасында 
насихат айту да маңызды. 

Осыған орай мектеп оқушылар қаладағы 
бірқатар кәсіптік нысандарды аралап қайтты.

ОҚУШЫЛАР 
ЗАУЫТ АРАЛАДЫ

САЙЛАУ – 2025

АҚМЕШІТ АПТАЛЫҒЫ

Денсаулық сақтау министрлігінің мәліметіне сүйенсек, елімізде бірінші 
орында сүт безі обыры тұр. Жалпы науқастардың 13,7 пайызы сүт безі обырына 
шалдыққан. Бұл – 5652 адамды құрайды. Екінші орында колоректалды обыр тұр. 
Бұл жалпы науқастардың 9,8 пайызын құрайды. Қатерлі ісіктің бұл түріне  4029 
адам шалдыққан. Ал үшінші орында өкпе, төртінші орында асқазан обыры түр. Қатерлі 
ісіктің бұл түрімен науқастардың 7 пайызы тіркелген. Одан бөлек жатыр мойны обыры 
бойынша бір жылда 1921 науқас есепке алынған. 

Сондықтанда да дәрігерлер халыққа аурудың алдын алу және скринингтік тексерістен 
өтіп, дертті ерте анықтау маңызды екенін ескертеді. 

Қазіргі таңда онкологиялық аурулардың алдын алу мақсатында тексеру шаралары 
басталды. Осыған орай денсаулық сақтау министрлігі онкоскринингтен кімдер тегін өте 
алатынын айтып өтті. 

Тексеріс пациенттің тіркелген жері бойынша медициналық-санитариялық алғашқы 
көмек ұйымдарында жүргізіледі. Медициналық-санитариялық алғашқы көмек 
ұйымдары пациентке қоңырау шалу, SMS жолдау арқылы хабарлайды. Одан бөлек 
мамандар үй аралап, тұрғындарды ақпараттандырады.

– Денсаулық сақтау министрлігінің хабарлауынша, скрининг шеңберінде 
аурулардың диагностикасы диагнозды морфология лық верификациялау 
деңгейіне дейін жүргізіледі, одан әрі аурудың таралу дәрежесін анықтау үшін 
зерттеп-қарау талап етіледі. Обыр алды процестер анықталған жағдайда, 
пациенттер онкологтың консультациясынан өте алады. Қазіргі кезде өңірлік 
онкологиялық орталықтардың базасында, сараптама лық эндоскопиялық 
орталықтар құрылған. Олар колоректальды обыр скринингінен өтетін 
пациенттер арасында диагностикалық эндоскопиялық зерттеулерді ғана 
жүзеге асырып қоймай, сауықтырудан өтеді және динамикалық бақылауға 
алынады.

Министрліктің дерегінше, скрининг 
әзір ге МӘМС есебінен қаржыландырыла-
ды. Онкологиялық скринингті халыққа 
тегін көр сетілетін медициналық қыз-
меттер тізі міне енгізу жоспарланып 
отырғанын хабарлады. Заңнамалық 
акт қабылданса, аталған тексеріс 
түрлері міндетті әлеу меттік ме-
дициналық сақтандыру жүйе сінде 
сақтандырылмаған азамат тарға да 
тегін жүргізіледі.

Әр адам өз денсаулығы және 
өз өмірін сақтап қалу үшін 
скринингтік тексеруден өтіп, 
ауруды ерте анықтау қажет. 
Егер бұл дерттің белгісі 
табылса, ерте анықтап емін 
жасағанда ғана құлан-таза 
сауығуға сенім болады. 
Науқас үшін медици-
на – мүмкіндік, дәрі-
гер – дәнекер екенін 
ұмытпайық. Сол 
үшін дер кезінде 
тексеріс тен өту-
дің маңызды 
екенін ұмыт-
паған жөн.

Қант диабеті – әлемді алаңдатқан мәселенің 
бірі. Эпидемиологиялық зерттеулер бойынша 

жыл сайынғы өсім науқастардың жалпы санының 
5-9% - ын құрайы. Бұл ретте әрбір 15 жыл сайын қант 

диабетімен ауыратын науқастар саны екі есе артуда. 

Елімізде соңғы онжылдықта қант диабетімен ауыратын 
науқастардың  саны артып келеді. Бұл аурудың алдын алуды, диабет 

мектептерін ұйымдастыруды және салауатты өм ір салтын, дұрыс 
тамақтануды насихаттау бағдарламасын әзірлеуді қажет етеді.
Дүниежүзілік денсаулық сақтау ұйымының дерегінше, қант диабетінің 

симптомдары кенеттен пайда болады. Әсіресе 2-типті қант диабетінің белгілері жеңіл 
өтіп, олардың нақты анықталғанына дейін бірнеше жыл қажет болуы мүмкін. Уақыт өте 

келе ауру жүрекке, көзге, бүйрекке, сондай-ақ жүйке жүйесіне зақым келтіруі ықтимал. 
Сондай-ақ әйелдер арасында ерлерлерге қарағанда өлім жағдайлары жоғары.

Қант диабетімен ауыратын науқастарға арналған мектептің басты мақсаты – өзін-
өзі бақылау әдістеріне үйрету, тағайындалған емді жеке өмір жағдайларына бейімдеу,  

аурудың созылмалы және жіті симптомдарының алдын алу бойынша сабақтар өткізу 
маңызды.

Жүргізілген зерттеу нәтижесінде емделушілердің қант диабеті  туралы 
ақпараттандырылу деңгейі 62,5%-дан, 96%-ға  артты. Демек,  осы аурумен 

байланысты қиындықтарды сәтті еңсеру және өмір сүру сапасын арттыру үшін 
диабетпен ауыратын науқастардан ең алдымен емдеуші дәрігердің барлық 

ұсыныстарын қатаң сақтау, диабет денсаулық мектебінде оқу  талап етіледі. 
Қант диабетінің алдын алу мен емдеудегі озық шешім – адамдарды диабет 

мектебінде оқыту. 
Диабет мектебін жүргізуші медбикенің үлесі – оңтайлы емдеу үшін 

маңызды. Олар науқастардың емдеу сызбасын сақтауына ғана қол жеткізіп 
қана қоймай, сондай-ақ дәрігерден жасырын болуы мүмкін кедергілерді 

жоя алады және науқастардың өздерінің емдеу мәселелеріне қатысуын 
қамтамасыз ете алады. Бұдан басқа, медбикелер диабет мектебін 

ұйымдастыру бойынша бірқатар іс-шараларды өткізуге маңызды 
үлес қосады. Демек, қант диабетінің жалпы емдеу процесіндегі 

мейірбикенің рөлі өте өзекті және маңызды. Сондықтан қант 
диабетімен ауыратын пациенттердің сапалы өмір сүруіне 

Диабет денсаулық мектебінің пайдасы  орасан зор.

Ақмарал ДАРХАНБАЕВА, 
көп бейінді облыстық аурухана, 

эндокринология бөлімшесінің медбикесі
Ғылыми жетекшісі: 

Гүлмира  ЖОЛАМАНОВА

АНА МЕН БАЛАҒА ҚАМҚОРЛЫҚ ҚАНДАЙ?

«МӘМС»: 
КІМДЕР КӨП ТӨЛЕЙДІ? 

Денсаулық сақтау министрі Ақмарал Әлназарова міндетті әлеуметтік 
медициналық сақтандыру (МӘМС) жүйесінің қаржылық тұрақтылығын қамтамасыз 

ету мақсатында бірқатар өзгеріс енгізілетінін мәлімдеді. 
Енді барлық медициналық ұйымдар қаржыландырудың 

ашықтығы мен түпкілікті бақылаудың шынайылығын 
қадағалау үшін бірыңғай медициналық көмек төлем 

жүйесін енгізуді жоспарлап отыр. Биыл 1 маусымға 
дейін медициналық қызмет толықтай бақылауға 

алынбақ. 
Министрдің айтуынша, жаңа заң жобасы 

мемлекеттің, жұмыс берушілердің және 
азаматтардың ортақ жауапкершілігін арттыруға 
бағытталған екі негізгі бастаманы қамтиды:

1. Қызметкерлердің жарналарын есептеу 
базасының жоғарғы шегін арттыру.

2. Мемлекеттің МӘМС жүйесіне жарна төлеу 
мөл шерлемесін ұлғайту.

Денсаулық сақтау министрі Ақмарал 
Әлназарова ның айтуынша, медициналық көмекке 
ақы төлеудің бірыңғай жүйесін енгізу бұл саладағы 
дерек тердің толық ашықтығын қамтамасыз етеді. 
Осылайша елдегі медициналық ұйымдардағы 
шығыстарға бақылау күшейеді. Сонымен қатар 
кейбір азаматтар үшін МӘМС жарнасы 5 есеге 

өсетінін атап өтті. 
– 2026 жылдың 1 қаңтарынан бастап МӘМС 

жүйесіне жарналарды есептеу үшін ең жоғарғы шек 
қазіргі 10 ең төменгі жалақыдан (ЕТЖ) 50 ЕТЖ-ға 

дейін артады. Бұл өзгерістер 508 мың адамға, яғни барлық 
жалдамалы жұмысшылар мен олардың жұмыс берушілерінің шамамен 

9%-ына әсер етпек. Себебі қазіргі жүйеде табысы жоғары азаматтар өз табысына сай 
жарна төлемейді, яғни пропорционалды төлем әділетсіздігі орын алып отыр, – деді 

министр.
Бұл бастама МӘМС жүйесінің қар жылық тұрақтылығын 
арттыруға және азамат тарға көрсетілетін медициналық кө-

мектің сапасын жақсартуға ықпал етпек. 

СӘБИ ӨЛІМІ: КІНӘЛІ КІМ?
Денсаулық сақтау министрлігінің дерегіне сүйенсек, 2026-2028 жылдары елімізде облыстық ауруханаларды жаңарту жобасы қолға алынады. Бұл жобаға перинаталдық орталықтар 

да енгізіледі. Өйткені перинаталдық орталықтар әр өңірдегі денсаулық сақтау саласының жетекші буыны болуы керек. Ең бастысы – ана мен баланың денсаулығын, өмірін сақтау. 
Бірақ қазір үй жағдайындағы нәресте өлімінің деңгейі әлі де жоғары екені байқалады. 

 – Елімізде 2019 жылы 3360 сәби шетінеген. Ал 2020 жылы 3286, 2021 жылы 3732 сәби қара жердің қойнына тапсырылған. 2022 жылы 3154, 2023 жылы 2998 сәби 
шетінеген, 2024 жылы 2598 бөпені құндақтаулы күйінде мәйітханадан алып шыққан. Ресми органдар сәби өлімінің азайғанын алға тартады. Бірақ кейінгі бір жылдың 

өзінде екі жарым мың бөпеден айырылып қалу көңіл көншітетін көрсеткіш емес. Кейде көпшілік перзентханалар мен дәрігерлерді айыптап жатады. Перзентханаға 
тірі барған аяғы ауыр әйелді табытпен қайтарғандар жауап берсін деп талап етеді. Кейде жұрт «Перзентханада дәрігерге сыйақы бермесең, толғақ қысып, 

жанын көзіңе көрінгенде де көз қырын салмайды» деп шағымданады. Барлық ақ халатты жандарды айыптау да ағаттық, дегенмен саладағы солқылдақты 
жою қажет. Себебі ісіне салғырт қараған кей адамның кесірінен өмірін медицинаға арнаған мыңдаған білікті маманнның атына кір келеді, – деді 

мәжіліс депутаты Нартай Сәрсенғалиев. 

МАМАН ТАПШЫ, БІЛІКТІСІ АЗ
Денсаулық сақтау министрінің орынбасары Ержан Нұрлыбаевтың сөзіне сүйенсек, жыл сайын ана мен бала 

өлімінің көрсеткіші азайып келеді. Дегенмен нәресте өлімінің 92 пайызы стационарларда тіркеледі. Үйде 
қайтыс болатындардың үлесі – 8 пайыз. Ана мен бала мәселесіне келгенде мамандардың тапшылығын 

да жоққа шығара алмады, аудандардағы дәрігерлердің біліктілігі төмен 
екендігін де айтып өткен. 

 – Тәжірибелі мамандар жетіспейді. Жауапкершілік пен жұмыстың қиынды-
ғына шыдамаған кадрлар перзентханадан кетіп жатыр. Аудандардағы дәрігерлердің 

тәжірибелік дағдылары жеткіліксіз, жауапкершілігі төмен. Перзентханаларды 
медициналық жабдықтармен қамту деңгейі – 87 пайыз, жабдықтардың орташа тозу 

көрсеткіші – 50 пайыз, – дейді министрдің орынбасары Ержан Нұрлыбаев. 
Ана мен сәби өлімінің соңғы жылдардағы көрсеткіші азайғанымен бұл бойынша елімізде 

түйіні шешілмей тұрған мәселе көп. Атап айтқанда,  тәжірибелі мамандар жетіспейді. Мәселен, 
елімізде 4 702 акушер-гинеколог жұмыс істейді. Босандыру мекемелерінде жұмыс істейтін акушер-

гинекологтардың саны – 1679. Оның 560-ы ғана ампутация жасай алады екен. Акушерияда операциялық 
техниканың барлық түрін тек 438 дәрігер ғана орындай алады. Екінші мәселе  – еліміздегі кейбір 

перзентхналар халықаралық талаптарға сәйкес келмейді. Ал ауылдық жерлерде, аудандарда жүкті әйелдерді 
алдын ала емдеуге арналған орындар жоқтың қасы. Сонымен қатар медициналық жабдықтардың тозуы, қажетті 

аппараттардың жоқтығы сынды жайттар кездеседі. Сондықтан халықты алаңдатып отырған ана мен сәби өлімінің 
алдын алу үшін осы мәселелердің тез арада шешілуін қолға алу қажет секілді. 

ӘРБІР БОЛАШАҚ АНА ӨЗ ДЕНСАУЛЫҒЫНА 
ЖАУАПКЕРШІЛІКПЕН ҚАРАУ КЕРЕК

Ана мен бала өлімі әлемнің барлық елінде кездесетін жағдай. Сондықтан 
оның алдын алу үшін кешенді шараларды уақытында атқару қажет. Негізгі 

себептердің бірі ретінде ананың жүктілік кезіндегі денсаулығының 
нашарлауын, оның бойындағы кейбір ауру түрлерінің асқынуын айтады. 

Бұл мәселе, демек, әйелдің жүктілікке дейінгі және жүктілік кезіндегі 
денсаулығына тікелей байланысты. Егер де әйел өз денсаулығына 

жауапкершілікпен қарап, жүктілікке алдын ала дайындалып, тиісті 
дәрежеде мән берген дұрыс.  Бұл ретте облыстық перинаталдық 

орталықтың акушер-гинеколог дәрігері Мөлдір Жамбылқызы өз 
пікірін білдірді. 

– Әрбір болашақ ана өз денсаулығына жауапкершілікпен қарау 
керек. Уақытылы  дәрігерлік тексеруден өтіп, анықталған ауру 

түрлері болса оларды емдетіп, білікті дәрігерлерден ақыл-кеңес алып 
тұруы керек. Кейбір аналар осы жағына үлкен мән берместен бала 

көтереді. Содан жүктілік кезінде денсаулығы сыр береді. Бұл баланың 
қалыпты дамуына, жарық дүниеге келгеннен кейінгі денсулығына 

әсер етеді. Адам денсаулығынан асқан құндылық жоқ. Дәрігерлер 
осы жолда еңбек етіп келеді. Олар бар білімін ана мен баланың 

денсаулығын, өмірін сақтап қалуға арнайды. Ана өлімін болдырмау 
және сәби өлімін төмендету мақсатында дәрігерлерге жоғары талаптар 

қойылған. Біз бір мезгілде екі адамның өмірін құтқарамыз. Сондықтан  
жұмыстың қиындығы да артылған жауапкершілік те екі есе. Сол үшін 

біздің мамандарға қойылатын талап жоғары. Дегенмен бұл тұрғыда ана ең 
бірінші жауапкершілікті сезінуі қажет. Мәселен, жүктілікке дайындықты кем 

дегенде 3 ай бұрын бастау керек. Медициналық тексеруден өту және өмір салты 
мен дұрыс тамақтануды қадағалау қажет, – дейді білікті акушер-гинеколог.

АЙМАҚТАҒЫ АХУАЛ ТҰРАҚТЫ
Ана мен бала денсаулығын сақтап, сәби өлімін азайтуда облыстық медицина саласы 

қандай жұмыс атқаруда? Бұл сұрақтың жауабын білу үшін облыстық денсаулық сақтау 
басқармасына хабарласқан едік. Басқарма берген мәліметке сүйенсек, аймақта ана мен бала 

өліміз азайған. Соңғы жылдары маман тапшылығын жою мақсатында ауқымды жұмыстар 
атқарылуда. 2024 жылы жергілікті бюджет қаражаты есебінен мамандар біліктілігін арттыруға 144,9 

млн теңге бөлінсе, оның 80 млн теңге қаржысы шетелде оқытуға жұмсалған. Соның нәтижесінде Ресей 
және Беларусь мемлекетінде балалар реаниматологы, неонатальды хирург, пульмонолог, ортопед, жалпы 15 

маман шетелде білімін жетілдірді.  Облыста перинаталды көмекті өңірлендірудің 3 деңгейі бойынша акушер-
гинекологтармен қамту үлесі – 92,4%, неонатологтармен қамту – 98,1% анестезиолог-реаниматологтармен қамту 

– 85,6% құрайды. Ал медициналық құрал-жабдықтармен қамту үлесі – 84,6% құрап отыр.
Р.S. Ана бен бала денсаулығын нығайту мақсатындағы жұмыстар кешенді түрде жалғаса беретіні анық. Бұл 

тұрғыда барлық жауапкершілікті дәрігерге артып қоюға әсте болмас. Сондықтан да ең әуелі әйел екі адамның өміріне 
жауапты екендігін сезінгені жөн. 

Бетті дайындаған Айтолқын АЙТЖАНОВА

МАМАН 
КЕҢЕСІ

ҚАНТ ДИАБЕТІМЕН 
АУЫРАТЫНДАРДЫҢ 

КӨБЕЮІ АЛАҢДАТАДЫ 

ҚАТЕРЛІ ІСІК АУРУЫНЫҢ 
АЛДЫН АЛУ МАҢЫЗДЫ

Қатерлі ісік 
ауруы – әлемдегі 
өлім-жітімнің басты 
себебінің бірі. Деректерге 
сүйенсек, бұл ауру әлемдегі 
әрбір алтыншы адам ажалға 
себепкер. Бұл сырқаттың 
70 пайызы әлеуметтік ахуалы 
орташа немесе нашар елдерде 
кездеседі екен. Осыдан екі жыл 
бұрын елімізде онкологиялық 
аурулар көбейіп бара жатқанын 
айтып дәрігерлер дабыл қаққан еді. 
Әсіресе, бұл дерт жастар арасында жиі 
анықталған. Зерттеулер нәтижесінде 2023 
жылы 41 519 жағдай тіркелген. Ал 2024 
жылдың қорытындысы бойынша қатерлі ісік 
ауруы бойынша 41 318 жағдай тіркеліп отыр. 2023 
жылмен салыстарғанда өсім 5,9 пайызды құраған. 

Басы 1-бетте

ДЕНСАУЛЫҚДЕНСАУЛЫҚ


